
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

Respublikamizda xalq milliy harakatli o‘yinlari millatimiz qadriyatlari sifatida qayta 

tiklana boshladi va hozirgi kunda nafaqat xalqimizning eng sevimli mashg‘ulotiga aylandi, balki 

aksariyat ta’lim muassasalari o‘quv rejalariga to‘laqonli fan sifatida kiritilgan. 

Jismoniy tarbiya tizimida o‘zbek xalq milliy o‘yinlaridan keng foydalanish 

o‘quvchilarning dunyoqarashini, jismoniy va ma’naviy qadriyatlar bilan uzviy bog‘liqligini 

ta’minlashga qaratilgan. O‘sib kelayotgan yosh avlodni sog‘lom va barkamol, jismonan 

baquvvat qilib tarbiyalashga imkon beradigan, ularning jismoniy sifatlarini rivojlantirishga 

qaratilgan jismoniy tarbiyasini milliylashtirish milliy o‘yinlarni to‘plash, hayotga tatbiq etish 

ishlari amalga oshirilmoqda. 

Shu sabab milliy o‘yinlarni ilmiy jihatdan tadqiq etish, ularni maktab, bog‘cha o‘quv 

dasturlariga kiritish, ijtimoiy-tarbiyaviy ahamiyatga ega bo‘lgan turlarini sport darajasiga 

ko‘tarish soha mutaxassislari oldidagi eng dolzarb muammolardan biridir. Milliy harakatli 

o‘yinlar vositasida yosh avlodning jismoniy sifatlarini rivojlantirish darajasini ko‘tarish 

maqsadida 1-4 sinf o‘quvchilari jismoniy tarbiyasida harakatli o‘yinlar vositasi bilan jismoniy 

sifatlarni rivojlantirishda yangi uslubiy yondashuvlar izlanmoqda hamda ishlab 

chiqilmoqda[3]. 

A.Atoyev (1988), T.Usmonxo‘jayev (1992), M.Rahimov (1996) F.Nasriddinov (1998) 

kabi respublikamiz olimlari milliy o‘yinlarni o‘rganish, ularni xalq orasida ommalashtirish 

maqsadida bir qator ilmiy-amaliy ishlarni, nashrlarni amalga oshirishga muvaffaq bo‘ldilar.  

O‘zbek xalq milliy harakatli o‘yinlarini hayotga tatbiq etishga kengroq yo‘l ochib 

berilishi, uni ommaviy tus olishi, oilada, bog‘chada, maktablarda, dam olish joylarida, har xil 

marosim va bayramlarda uni o‘tkazilishi o‘sib kelayotgan yoshlar tarbiyasiga ijobiy ta’sir 

etmoqda.  

Bizgacha yetib kelgan o‘zbek milliy xalq harakatli o‘yinlari “Otda chopish”, “Uloq”, 

“Kamonda o‘q otish”, “Chillak”, “Soqqa”, “Besh tosh” va boshqa shu kabi o‘yinlar orqali botirlik, 

epchillik, tezkorlik, muvozanatni saqlash sifatlarini rivojlantirish hamda qaddi-qomatni 

shakllantirish, axloq-odob, ong, xotira, diqqat kabi xislatlarni sayqal toptirishda va albatta 

sog‘liqni mustahkamlashda eng samarali vosita bo‘lib kelgan[8]. 

Ammo, shuni ham ta’kidlash zarurki, xalq milliy harakatli o‘yinlarining ilmiy-uslubiy 

asoslari, ularning psixofunksional mohiyati, jismoniy sifatlar va sport mahoratini 

shakllantirishdagi ahamiyati hamda qiymati hali deyarli o‘rganilmagan. 

O‘zbek xalq harakatli o‘yinlari tasnifi va tavsifi jih maskanlaridagn atidan xalqning o‘ziga 

xos urf-odatlaridan, turmush sharoitidan, yashash iqlimi, tarixiy obidalar, atrof-muhit 

sharoitidan kelib chiqqan bo‘lib, shularga yarasha jinsiga, yoshiga, salomatligiga ko‘ra 

qo‘llanilgan[2]. 

O‘zbek xalq o‘yinlari quyidagicha tasniflanadi: 

-hayotiy zarur harakat malakalarini shakllantiruvchi o‘yinlar:osilish va tirmashib 

chiqishga “Oq ayiqlar”, yurish va yugurishga “Quvlashmachoq”, “Mokki”, o‘tirish va turish 

“Baqa”, “Tovuq va tulki”; 

-jismoniy sifatlarni rivojlantiruvchi o‘yinlar:kuchga “Tortishma-choq”, Tezkorlikga “Kun 

va tun”, Epchillikga “To‘p uchun kurash”, “Lapta”, “Qirq tosh”, Chidamlilikga “Quvib yet”, 

Egiluvchanlikga “Ko‘prik va mushuk”; 

-aqliy-ruhiy qobiliyatlarni rivojlantiruvchi o‘yinlarga: diqqatni oshirishga “Ta’qiqlangan 

harakat”, xotirani mustaxkamlashga “Daqiqa”, hissiyotga “To‘xta”, tafakkurni o‘stiruvchi 

“Shaxmat”, ayyorlik uchun “Vandan-zo‘ri”, jasurlik uchun “Cho‘nqa shuvoq”; 

-uy-ro‘zg‘or ishlariga xos o‘yinlarga:“Supur-supur”, “Qovun uzatish”; 

-kasbiy ko‘nikma va malakalarni shakllantiruvchi o‘yinlar:“Otishma”; 

-nutq va talaffuzni shakllantiruvchi o‘yinlar:“Oq terakmi, ko‘k terak”; 

-hisob-kitobga doir o‘yinlarga:“Besh tosh”, “Lanka”, “Qirq tosh”; 

-yil fasllarga doir o‘yinlarga:“Varrak”, “Chillak”, “Tez ayt”, “yong‘oq”; 

-kunduz va tunda o‘tkaziladigan o‘yinlarga:“Oq suyak”, “Cho‘loq qarg‘a”; 

-suvda o‘tkaziladigan o‘yinlarga:“Suvda quvlashmachoq», “Tez suzish”; 

-turli yoshli bolalar va kattalar o‘rtasida o‘tkaziladigan o‘yinlarga:“Quvlashmachoq”, 

“Bekinmachoq”, “Bayroqcha uchun kurash”, “Yong‘oq o‘yini”,  

-o‘g‘il va qiz bolalar o‘rtasida o‘tkaziladigan o‘yinlarga:“Eshak mindi”, “Xo‘rozlar jangi”, 

“Arqon sakrash”, “Mindi”, “Ovga chiqish”, “Soqqa”, “Quloq cho‘zma”, “Durra”, “Chori-chambar”; 

-darsning tayyorgarlik qismida doir o‘yinlar:“Tez o‘z o‘rniga”, darsning asosiy qismida 

qo‘llaniladigan o‘yinlarga“Otib qochar”, “Qirq tosh”, darsning yakuniy qismida qo‘llaniladigan 

o‘yinlarga“Kim keldi”, “Kimni ovozi”, “Durra soldi”, “Daqiqa”; 

-sport turlariga xos harakat malakalarini shakllantirishda qo‘llaniladigan o‘yinlarga 

“Qal’a himoyasi”, “To‘pni qaytar”, “Uzatdingmi o‘tir”, “Quvib yet”, “o‘ylab top”, “G‘ovvoslar; 

-sog‘lomlashtirish maskanlaridagi o‘yinlarga:“Semir pufagim”, “Insiz quyon”, qo‘shiqlar 

bilan ijro etiladigan o‘yinlarga“Lapkar”, “Tez aytish”; 

-to‘ylarda qo‘llaniladigan o‘yinlar “Oq suyak”; 

-harbiy ko‘nikma, malakalarni shakllantiruvchi o‘yinlar:“Asir olish”; 

-xalq sayil va marosimlaridagn o‘yinlar “Qiz quvish” “Olomon poyga”, “Uloq”kabi o‘yinlar 

kiradi. 

Milliy harakatli o‘yinlar dars, darsdan tashqari vaqtlarda o‘qituvchi, faollar tomonidan 

o‘tkaziladi. O‘qituvchi darsga o‘quvchi organizmiga har tomonlama samarali ta’sir 

ko‘rsatadigan, turli mashq va harakatli o‘yinlarni tanlaydi, o‘yinlarni o‘tkazish uslubiyatini 

o‘zgartirib turadi.Xamisha darsda, turli o‘yinlarni o‘tkazish jarayonida o‘rganiladigan 

materialning uslubiy jihatdan izchil bo‘lishiga e’tibor beradi. Bu, jismoniy tarbiya darsining 

ta’lim-tarbiyaviy vazifalarini to‘g‘ri hal qilish, dars mavzularining to‘la o‘tilishiga erishish, 

butun dars davomida har bir mashqni muayyan me’yorda to‘g‘ri olib borish imkonini beradi[4]. 

Dars boshida yoki o‘rtalarida zo‘r e’tibor berishni va moslashtirilgan murakkab 

harakatlar qilishni talab etadigan o‘yin va mashqlar o‘tkazilsa, dars oxirida o‘quvchilarning 

charchagan organizmini birmuncha tinch holatga keltirishga yordam beradigan o‘yin va 

mashqlarni o‘tkazish kerak. Agar, dars boshida bolalar diqqatini to‘plash uchun “O‘ylab top” 

yoki “Tezda hamma joy-joyiga”, “Ma’n qilingan harakat” singari o‘yinlar o‘ynalgan bo‘lsa, 

darsning asosiy qismida harakatchanroq o‘yinlarni “quvnoq bolalar”, “qoch bolam, kalxat keldi” 

kabi o‘yinlarni o‘tkazish tavsiya yetiladi[5]. 

O‘rta yoshdagi o‘quvchilar bilan darsning asosiy qismida “cho‘pon, qo‘y va bo‘ri”, “oq 

tosh”, “oq ayiqlar”kabi o‘yinlar o‘tkazilsa,darsning yakunlovchi qismida esa kam harakatli “pat”, 

“pr-r-r...” kabi o‘yinlarni o‘tkazish tavsiya qilinadi.Agar butun dars jarayoni faqat o‘yin 

materiallaridan iborat bo‘lsa, serharakat o‘yinlarni kam harakatli o‘yinlar bilan, aksincha bir xil 

tavsifdagi o‘yinni ikkinchi xil tavsifdagi o‘yin bilan navbatma-navbat almashtirib o‘tkazish 

kerak[6]. 

O‘qituvchi o‘yin texnikasining ayrim elementini “To‘pni onaboshiga berma” yoki “To‘p 

ilish” o‘yinlari yordamida bolalarga to‘p uzatish va ilib olishni o‘rgatishni o‘yin yordamida 

bolalarga o‘rgatish yuzasidan o‘z oldiga muayyan maqsad va vazifalar qo‘yadigan bo‘lsa, u o‘yin 

materialining mazmuni va yo‘nalishini puxta o‘ylab chiqib tegishli uslubiy ko‘rsatmalarga amal 

qilib va ba’zi bir o‘zgarishlar kiritib o‘tkaziladigan o‘yin-estafeta yordamida bajarilsa, maqsadga 

erishish mumkin. Aks xolda o‘ynayotganlarning asosiy e’tibori to‘pni tez uzatish va ilib olish 

bilan band bo‘lib, texnika elementlarining to‘g‘ri bajarilishiga rioya qilinmaydi[3].  

O‘ynovchilarni charchatib qo‘ymaslik uchun hayajonli va ermak o‘yinlarni ko‘p 

o‘tkazmasdan, ularni bolalarning jismoniy tayyorgarlik darajasi va organizmining imkoniyatini 

hisobga olgan holda boshqa xil o‘yin va mashqlar bilan qo‘shib olib borish, ayrim o‘quvchilarda 

charchash belgilarini (rang uchishi, harakatlar sustligi va o‘yinni davom ettirishni istamaslik) 

kabi belgilardan sezishi kerak[2]. 

Jismoniy tarbiya darsining muhim xususiyatlaridan bir vaqtni bir me’yorda 

o‘quvchilarni darsga faol qatnashtirish uchun barcha imkoniyatlardan har bir o‘yin va har bir 

qatnashchi uchun vaqtni to‘g‘ri taqsimlash, shuningdek hamma o‘quvchilarga beriladigan 

topshiriqlarning bir meyorda bo‘lishiga erishishdan iborat. Bunga: 

1. Agar o‘quvchilar soni sinfda juda ko‘p bo‘lsa, ularni bir necha guruhgabo‘lish, 

topshiriqni bajarish uchun beriladigan vaqt qisqartirish; 

2. O‘yin paytida qoidalarni buzgan qatnashchilarni o‘yindan chiqarib yubormasdan, 

aksincha ularga jarima ochkolari berish orqali o‘yinda ishtirokini ta’minlash; 

3. O‘yinning bo‘linib qolishiga yo‘l qo‘ymaslik uchun, unga oldindan yaxshilab 

tayyorgarlik ko‘rish, o‘yin mazmuni, qoidasi va o‘tkazish tartibi bilan o‘quvchilarni to‘liq 

tanishtirish; 

4.O‘yin mohiyatidan kelib chiqib o‘tkaziladigan joy va o‘yin uchun kerakli jihozlarni 

oldindan tayyorlab qo‘yish; 

5. O‘yin o‘tkazish uchun sport maydonlarining imkoniyatlarini va sinf o‘quvchilarning 

tayyorgarlik darajasini hisobga olib, o‘quv dasturida tavsiya etilgan o‘yinlarni o‘zgartirish va 

ularga qo‘shimchalar kiritishi yo‘li bilan erishish mumkin[1].  

Harakatli o‘yinlar ob-havo sharoitini hisobga olib o‘quv yili chorak-lari bo‘yicha 

rejalashtiriladi, ikkinchi chorakdan boshqa barcha choraklarda mashg‘ulotni ochiq havoda 

o‘tkaziladi. Shunga qaramay, yaxshi ob-havo sharoitiga mo‘ljallangan o‘yinlarni 

rejalashtirganda ehtiyot shart bu o‘yinlar o‘rniga binoda o‘tkazilishi mumkin bo‘lgan o‘yinlarni 

ham mo‘ljallab qo‘yish kerak[3]. Har bir chorak oxirida belgilangan nazorat mashqlarga bog‘lab 

turli jismoniy mashqlar jamlanmasidan iborat bo‘lgan o‘yinlarni kiritish kerak. Bunday o‘yinlar 

o‘quvchilarning jismoniy tayyorgarligini, orttirgan malakasini hamda ular harakatlarining 

tezligi va uyushqoqligini tekshirishga yordam beradi[7]. 

IV-sinfda yurish ko‘nikmalarini hosil qilishda jo‘r bo‘lib o‘ynaladigan o‘yinlar, musiqaga 

jo‘r bo‘ladigan o‘yinlar, she’r vazniga moslashtirib o‘ynaladigan o‘yinlar,shuningdek, 

harakatlarda bolalarda ijodiy xayol va mustaqillikni o‘stirishga yaxshi yordam beradigan 

“o‘razan-bo‘razan”, “pat”, “pr - r-r...”, “oq terakmi, ko‘k terak” kabi o‘yinlarni tanlash va o‘tkazish 

ham juda muhimdir.Dars bir necha o‘yindan iborat bo‘lsa, ular turli xarakterda bo‘lishi, 

o‘yindagi mashqlar va harakat elementlari bir xil bo‘lmasligi lozim. O‘qituvchi har bir darsning 

aniq vazifasini nazarda tutib birorta harakatli o‘yinning asosiy vazifasini aniqlashi kerak[1]. 

7-10 yoshli o‘quvchilar uchun o‘yinlar darsni asosi bo‘lib hisoblanadi. Shuning uchun 

o‘quv dasturida o‘yinlarga boshqa materiallarga nisbatan ko‘proq o‘rin ajratiladi. Buning sababi 

shundaki, dasturga kiritilgan turli xil jismoniy mashqlarni bolalar xilma-xil o‘yinlar vositasida 

osongina idrok qiladilar va o‘zlashtiradilar.Masalan, yugurib kelib uzunlikka sakrashni 

o‘rgatish mashqini tushuntirish, ko‘rsatib berish, bajarish va xatolarni tuzatish bolalar uchun 

juda zerikarli bo‘ladi. Agar bu vazifani hal qilish uchun “Bo‘ri zovur ichida” o‘yinidan 

foydalanilsa, maqsadga osongina erishiladi.Agar darsni asosiy qismi basketbol texnikasi 

elementlarini o‘rgatishga qaratilgan o‘yindan iborat bo‘lsa, kirish qismida “Uzatdingmi o‘tir”, 

“To‘plar poygasi” kabi harakatli o‘yinlardan foydalanish mumkin. Bunday hollarda darsning 

asosiy qismiga “Ovchilar va o‘rdaklar”, “Otishma” o‘yinlari kiritiladi[2]. Bu yoshdagi bolalar 

bilan oddiy va o‘rtacha murakkab o‘yinlarni o‘tkazish bilan birga, agar bolalar jamoasi yetarli 

darajada tayyorlangan bo‘lsa, ancha murakkabroq, ya’ni jamoalarga bo‘linib o‘ynaladigan 

o‘yinlarni ham o‘tkazish mumkin. 

Xulosa qilib aytganda xalq milliy o‘yinlarini millatimiz qadriyatlari sifatida qayta tiklash 

maqsadida barcha ta’lim muassasalari o‘quv rejalariga to‘laqonli fan sifatida kiritish undan 

jismoniy tarbiya tizimida keng foydalanish o‘quvchilarning dunyoqarashini, jismoniy va 

ma’naviy qadriyatlar bilan uzviy bog‘liqligini ta’minlaydi.  

Shuningdek o‘sib kelayotgan yosh avlodni sog‘lom va barkamol, jismonan baquvvat qilib 

tarbiyalashga imkon beradi, ularning jismoniy sifatlarini rivojlantirishga qaratilgan jismoniy 

tarbiyasini milliylashtirish milliy o‘yinlarni to‘plash, hayotga tatbiq etish ishlari amalga 

oshirishdan iborat. 

Shu sabab milliy o‘yinlarni ilmiy jihatdan tadqiq etish, ularni maktab, bog‘cha o‘quv 

dasturlariga kiritish, ijtimoiy-tarbiyaviy ahamiyatga ega bo‘lgan turlarini sport darajasiga 

ko‘tarish soha mutaxassislari oldidagi eng dolzarb muammolardan biridir. 

